
Ընթացիկ իրավիճակը և խնդիրները՝ «Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու և «Գեղարքունիք» ջրօգտագործողների  ընկերությանն անհատույց օգտագործման իրավունքով հանձնելու  մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
2003 թվականին «Վարդենիս» ՋՕԸ-ի ձևավորման ժամանակ գույքացանկից դուրս է մնացել «Գիլլի Ծովակ» պոմպակայանն (այսուհետ՝ գույք) իր տարածքով։ 
«Բլեջան» բնապահպանական, սոցիալական բիզնեսի աջակցության հասարակական կազմակերության կողմից իրականացվում է «Ցածր ածխածնային լուծումների ներդրում Գեղարքունիքի մարզի Ծովակ բնակավայրում հողային և ջրային ռեսուրսների կայան կառավարման համար ծրագիրը՝ ՄԱԿ-ի Զարգացման ծրագրի գլոբալ էկոլոգիական հիմնադրամի փոքր դրամաշնորհների ծրագրի ֆինանսավորմամբ՝ ՀՀ Գեղարքունիքի մարզի Վարդենիս համայնքի և «Գեղարքունիք» ՋՕԸ-ի մասնակցությամբ։ Ծրագրի շրջանակներում կառուցվում է 20 կվտ հզորության արևավոլտային կայան և միացվում է «Գեղարքունիք» ՋՕԸ-ի ենթակայանին, որն արդեն իսկ կառուցված է։
Ծրագրի կողմից՝ Վարդենիս համայնքի հետ համատեղ, «Գեղարքունիք» ՋՕԸ-ին տրամադրվում է 4000 գծմ պոլիէթիլենային խողովակներ, պոմպակայանի համար անհրաժեշտ 2 պոմպային ագրեգատներ և օժանդակում աշխատանքների իրականացմանը։
«Գեղարքունիք» ՋՕԸ-ից ակնկալվում է վերականգնել պոմպակայանի կիսաքանդ շենքը, տեղադրելով՝ երկաթյա դարպասներ, դռներ և պատուհաններ, խողովակների անցկացման համար 4000 գծմ խրամուղու փորում, զոդում և խողովակների տեղադրում, ըստ պահանջվածի լուծել ջրթողների քանակի հարցը։
«Գեղարքունիք» ՋՕԸ-ի մասնագետների կողմից կազմվել է պոմպակայանի վերականգնման նախահաշիվ (թերությունների տեղեկագիր), որի կատարումը կիրականացվի ՋՕԸ-ի տեխնիկական միջոցով և 2025 թվականի ֆինանսական տարվա բյուջեում նախատեսված դեբիտորական պարտքերի հավաքագրումների և ոռոգելի համակարգերի պահպանման և շահագործման հոդվածով։
Գույքն իր նպատակային նշանակությանը համապատասխան օգտագործելու, պատշաճ մակարդակով դրա շահագործումն ու պահպանումն կազմակերպելու նպատակով անհրաժեշտություն է առաջացել այն անհատույց օգտագործման իրավունքով հանձնել «Գեղարքունիք» ՋՕԸ-ին։
Տվյալ բնագավառում իրականացվող քաղաքականությունը՝ Ոռոգման ջրի կայուն մատակարարում և արդյունավետ կառավարում։
	Կարգավորման նպատակը և բնույթը՝ Նախագծի ընդունման նպատակն է Գույքը համապատասխան շահագործող կազմակերպությանը շահագործման հանձնելը և դրա նպատակային նշանակությանը համապատասխան օգտագործումն ապահովելը։
Նախագծի մշակման գործընթացում ներգրավված ինստիտուտները և անձինք՝ Նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
Ակնկալվող արդյունքը՝ Նախագծի ընդունմամբ ակնկալվում է, որ Գույքը կօգտագործվի իր նպատակային նշանակությանը համապատասխան, պատշաճ մակարդակով կկազմակերպվի դրա շահագործումն ու պահպանումը, ինչպես նաև կբարելավվի ոռոգման ծառայությունների մակարդակը։
	Տեղեկատվություն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 
Նախագիծը բխում է «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերի, ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածի 78․1 կետից։




